
Cameron Highlands: Jabatan
Kemajuan Orang Asli (JAKOA)
menyediakan penempatan semen-
tara kepada 17 keluarga Orang
Asli Sungai Ruil, Tanah Rata, di
sini yang terbabit tanah runtuh
pada Februari tahun lalu,

Mereka akan ditempatkan
sementara di kuarters Tenaga
Masional Berhad (TNB), di sini
selama dua tahun sebelum dibe-
narkan pulang ke rumah masing-
masing selepas kerja pembaikan
yang dijangka mengambil masa
dua tahun dengan peruntukan
RM3 juta selesai.

Pengarah JAKOA Pahang, Jo-
hari Alwi, berkata pihak kontrak-
tor dilantik TNB kini membaiki
beberapa kerosakan kecil pada
kuarters berkenaan bagi mem-
beri lebih keselesaan kepada kelu-
arga yang akan menghuni kedia-
man terbabit.

“Saya difahamkan kerja mem-
baiki kuarters dibahagikan kepa-
da beberapa blok akan siap sepe-
nuhnya akhir bulan ini sebelum
diserahkan kepada JAKOA untuk
diberikan kepada 17 mangsa.

“TNB bersetuju menawarkan
sewa RM500 sebulan seunit dan
mengecualikan bayaran deposit
sewaan selama tiga bulan seperti
terkandung dalam syarat perjan-
jian penyewaan sebelum ini,” ka-
tanya ketika dihubungi.

Beliau menambah, kini 88
penduduk daripada 17 keluarga
Orang Asli masih ditempatkan
di pusat pemindahan sementara
(PPS) Dewan KOA Sungai Ruil se-
lepas diarahkan mengosongkan
kediaman susulan tanah runtuh
pada 12 Oktober tahun lalu.

Johari berharap Orang Asli
yang akan berpindah ke kuarters
TNB nanti dapat tinggal dalam
keadaan selesa bersama keluarga.

Sementara itu, tinjauan di
kuarters TNB itu semalam men-
dapati kerja membaiki kerosa-
kan kecil sedang giat dilakukan
dengan difahamkan penyerahan
oleh TNB kepada JAKOA akan
diadakan awal bulan depan.

Johari Alwi,
Pengarah JAKOA
Pahang

